
Karta ar gevredigezh Istor ha sevenadur Breizh ha Breizh Odisea 

 

ISB zo ur gevredigezh hep pal arc'hantus ebet, meret gant ur c'huzul-merañ hag ur burev, dilennet gant an 

izili. Ar re-mañ, hiniennoù pe tudelezhioù a rank sevel a-du gant hor c'harta, kement ha gant an talvoudoù zo 

bet lakaet dre-skrid enni. 

 

Hor c'hefridioù : 

 

1- Eztaoliñ Breizh   2- Skignañ Breizh   3- Dispakañ Breizh 

 

Breizh a zo ur gumuniezh tud anezhi, enskrivet en istor Europa. Dec'h evel warc'hoazh, e tiskouez splann he 

c'hoant da badout. 

 

Ledenez Vreizh zo enni div yezh ha n'eus ket par dezho dre ar bed (ar brezhoneg hag ar gallaoueg), hag unan 

anezho, ar brezhoneg, en tu-hont d'e binvidigezh lennegel, zo arouezel evit an holl vretoned. Deomp eo e 

donkadur. 

 

Breizh zo un avantur o ren war un tiriad istorel a 5 départamant (Aodoù-an-Arvor, Penn-ar-Bed, Il-ha-

Gwilen, Liger-Atlantel, Mor-Bihan), petra frammoù melestradurel ar mare a vefe. 

 

Kemer a reomp perzh e avantur ar vro e Breizh Odisea. 

 

Enskrivet omp en hor gwrizioù, hor sevenadur, hon hin, en dibarelezh al ledenez-mañ a sac'h Europa etrezek 

ar mor bras. 

 

Avantur Breizh zo digor d'an holl, gwazed pe merc'hed a volontez vat ; D'an holl-re o deus c'hoant da gemer 

perzh ganeomp ha degas o lod en dazont hor bro, gant doujañs hag oc'h anavezout hec'h amzer dremenet. 

 

Fellout a ra deomp treuskas un energiezh o tont eus pell-pell. Hini ar saverien veurvein an hini eo, hini ar 

verdeerien geltiek, hini hor sent hag hon harozed, hini hor roueed hag hon duged, hini hon emsavidi hag hon 

iriennerien, hini hor martoloded hag hor c'houerien, hini hon idealourien hag hor embregerien. 

 

Bountet omp gant ur marc'h al lorc'h da grediñ e rank Breizh bezañ anavezet, studiet, skignet pell en tu-hont 

d'hol ledenez. 

 

Kemer a reomp ar gaoz rak diwar-benn avantur Breizh ez eus bet kontet gevier, lakaet ar gaou outi ha 

droukziforc'h, ha n'o deus plas ebet e teñzor gouiziegezh ar bed. Degas hol lod d'an teñzor denel-se eo hor 

c'hefridi en tu-hont d'ar raksoñjoù ha d'an interestoù prevez. 

 

Deomp eo da gomz diouzimp hon-unan. 

 

Krouiñ skorioù a bep seurt pe lec'hioù skignañ eo kefridi ISB : filmoù, teulfilmoù, videoioù, rouedadoù 

sokial, lec'hioù diskouezadegoù, leurennadurioù, prezegennoù, levrioù. 

 

Eztaoliñ ha skignañ Breizh zo komz diwar-benn an dremened, ar bremañ hag an dazont anezhi. Labourioù 
diawel zo ivez lod eus kefridioù ISB 

 

Hep dec'h ha warc'hoazh, hiziv ne dalv netra c'hoazh (PJ Helias).  

 

Dleour out d'az pobl, d'an douar emañ-hi warnañ, d'he zremened dre zoujañs, d'he dazont dre 

nec'hamant, d'hec'h amzer-vremañ dre vezañs. (Glenmor) 


